
ABSTRAK

Pembubaran perkahwinan boleh berlaku dengan kehendak suami iaitu dengan cara
talak.Allah s.w.t telah menjadikan hak menjatuhkan talak kepada lelaki sama seperti
hak-haknya yang lain.Selain daripada itu,pembubaran perkahwinan juga boleh
berlaku dengan kehendak isteri. Allah s.w.t telah memberi hak kepada wanita untuk
menebus dirinya daripada suami sekiranya dia tidak lagi mampu untuk bersamanya.la
dikenali di kalangan fugaha dengan al-khul’. Di samping itu, terdapat juga sebab-
sebab yang membolehkan wanita meminta pembubaran perkahwinan daripad Qadi.
Jika Qadi menjatuhkan hukuman cerai antara suami isteri, maka hukuman ini
berkuatkuasa memandangkan Qadi mempunyai kuasa dalam wilayahnyardan si suami
terpaksa menerima keputusan tersebut.la dinamakan dalam al;ﬁqh al-Islami dengan -
al-Tafriq al-Qadai ( pembubaran perkahwinan melalui Qadi). Dengan cara ini, wanita
dapat menentang kezaliman yang berlaku ke atas dirinya dan menghilangkan
kemudaratan yang mendatanginya.Kajian ini berkisar tentang al-Tafriq al-Qadai di
mana penulis cuba mengumpulkan sebab-sebab yang membolehkan wanita memohon
perceraian daripada Qadi menurut pandangan fugaha. Kajian ini mendapati di antara
sebab-sebab tersebut ialah tidak mendapat nafkah, wujudnya keaiban pada suami,
berlaku kemudaratan pada isteri, kehidupan perkahwinan yang tidak bahagia, salah
scorang suami atau isteri murtad, salah seorang suami atau isteri memeluk Islam dan
sebagainya. Penulis juga membincangkan dalam kajian ini kesan-kesan yang berlaku
akibat perceraian antara suami isteri sama ada dalam bentuk kewangan dan bukan
kewangan. Selain daripada itu, kajian ini juga membahaskan praktikal perceraian
antara suami isteri yang berlaku di Mahkamah- mahkamah Syariah negara
China.Penulis cuba mengupas sebab-sebab perceraian dalam Undang-undang negara

China serta membawa beberapa contoh kes yang berlaku di Mahkamah- mahkamah
Syariah negara China.

